
MOLIYA BOZORIDA XUSUSIY 
BANKLAR FAOLLIGINI TAʼMINLASH 

ISTIQBOLLARI

Abduqahhorov Asilbek Ahror o‘g‘li 
O‘zbekiston Respublikasi Bank-moliyasi akademiyasi tinglovchisi 

E-mail: sfbua-51.abdukahhorov.a@pdu.by 

Annotatsiya: Moliya bozori – bu iqtisodiy tizimning muhim va ajralmas qismi bo‘lib, banklar ushbu bozorda asosiy o‘rin egallaydi. 
Xususiy banklar esa, o‘zining erkin faoliyati, innovatsion yondashuvlari va raqobatbatdosh xizmatlari bilan nafaqat moliya bozorini, 
balki butun iqtisodiyotni rivojlantirishda muhim rol o‘ynaydi. Xususiy banklar o‘z mijozlariga zamonaviy, qulay va raqobatbatdosh 
xizmatlar taqdim etish orqali moliya bozorida samarali ishtirok etadi. Moliya bozorida xususiy banklarning faolligini taʼminlash 
va ularning barqaror rivojlanishiga turtki berish, iqtisodiyotning mustahkamlanishi uchun asosiy omillardan hisoblanadi. Ushbu 
maqolada xususiy banklarning moliya bozoridagi o‘rni va ularning faolligini taʼminlash istiqbollari tahlil qilinadi.

Kalit soʻzlar: Xususiy bank, raqobat, kapital, regulyatsion to‘siq, moliya bozori, regulyatsion islohotlar, investitsiya.
Abstract: The financial market is an important and integral part of the economic system, and banks occupy a key place in this 
market. Private banks, with their free activity, innovative approaches and competitive services, play an important role in the 
development of not only the financial market, but also the entire economy. Private banks effectively participate in the financial 
market by providing their clients with modern, convenient and competitive services. Ensuring the activity of private banks in 
the financial market and encouraging their sustainable development are key factors for strengthening the economy. This article 
analyzes the role of private banks in the financial market and the prospects for ensuring their activity.

Key words: Private bank, competition, capital, regulatory barriers, financial market, regulatory reforms, investment.
Аннотация: Финансовый рынок является важной и неотъемлемой частью экономической системы, а банки занимают 
ключевое место на этом рынке. Частные банки с их свободной деятельностью, инновационными подходами и 
конкурентоспособными услугами играют важную роль в развитии не только финансового рынка, но и всей экономики. 
Частные банки эффективно участвуют на финансовом рынке, предоставляя своим клиентам современные, удобные 
и конкурентоспособные услуги. Обеспечение деятельности частных банков на финансовом рынке и поощрение их 
устойчивого развития являются ключевыми факторами укрепления экономики. В данной статье анализируется роль 
частных банков на финансовом рынке и перспективы обеспечения их деятельности.

Ключевые слова: Частный банк, конкуренция, капитал, регуляторные барьеры, финансовый рынок, регуляторные 
реформы, инвестиции.

K I R I S H
Jahon moliyaviy tizimida kechayotgan islohotlar va globallashuv jarayonlari mamlakatlar iqtisodiyotida 

xususiy moliyaviy institutlarning, jumladan, xususiy banklarning oʻrnini yanada kuchaytirmoqda. Ayniqsa, 
rivojlanayotgan mamlakatlarda xususiy banklarning moliya bozoridagi faolligi iqtisodiy oʻsishni ragʻbatlantirish, 
investitsiya muhitini yaxshilash va kichik biznesni qoʻllab-quvvatlashda hal qiluvchi ahamiyat kasb etadi.

Bank tizimi har bir mamlakat iqtisodiyoti uchun muhim ahamiyatga ega. Banklar nafaqat pul oqimlarini 
boshqaradi, balki iqtisodiyotning barqarorligi va rivojlanishida muhim rol o‘ynaydi. Shuningdek, ular o‘z 
mijozlariga moliyaviy xizmatlar ko‘rsatish orqali iqtisodiy faoliyatni qo‘llab-quvvatlaydi. Mamlakatlar bank tizimini 
tashkil etishda xususiy va davlat banklarini tanlashda turli strategiyalarni qo‘llaydi.

1-rasm. Banklar mulkchilik shaklidagi turlari1

1	  Ushbu rasm muallif tomonidan tayyorlandi.

Xususiy bank va moliya institutlari – bu muassislar (ishtirokchilar) orasida jismoniy shaxslarning ulushi 
muhim ahamiyatga ega bo‘lgan tashkilotlardir. Ularning ustav kapitalida jismoniy shaxslar ulushi ko‘pincha 50 
foiz yoki undan ortiq bo‘ladi. Ularning asosiy vazifasi – moliyaviy xizmatlar ko‘rsatish, mijozlarga kredit berish, 
depozitlarni qabul qilish va investitsion faoliyat yuritishdan iborat. Xususiy banklar moslashuvchan boshqaruv, 
tezkor qaror qabul qilish va innovatsion xizmatlar kabi afzalliklarga ega. Bu esa ularga iqtisodiyotda barqaror 
o‘rin egallash imkonini beradi.

Xususiy banklar – bu davlat ulushisiz yoki past ulush bilan faoliyat yurituvchi tijorat banklaridir. Ular bozor 
iqtisodiyoti sharoitida raqobat asosida ishlaydi, bu esa xizmatlar sifatini oshirishga, yangi mahsulotlar taklif 
qilishga undaydi. Rivojlangan mamlakatlar tajribasi shuni ko‘rsatadiki, xususiy banklar iqtisodiyotning tayanch 
institutlariga aylangan.

Xususiy banklar faoliyatining muhim jihatlaridan biri – mijozlarga yuqori sifatli xizmat ko‘rsatish va 
raqobatbardoshlikdir. Biroq, ularning faoliyati ba’zan iqtisodiy noaniqliklar yoki davlat regulyatsiyasidagi 
to‘siqlarga duch kelishi mumkin. Bu esa ularning barqaror rivojlanishiga ma’lum darajada ta’sir qilishi mumkin.

Bugungi kunda xususiy banklarning iqtisodiyotdagi o‘rni va ahamiyati tobora ortib bormoqda. Ular nafaqat 
moliyaviy xizmatlar bozorida sog‘lom raqobat muhitini shakllantiradi, balki mamlakat iqtisodiy taraqqiyotiga ham 
bevosita turtki beradi.

1-jadval. Tijorat banklari faoliyatining asosiy ko‘rsatkichlari to‘g‘ridida ma’lumot2

 mlrd. so‘m 

summa
ulushi, 
foizda summa

ulushi, 
foizda summa

ulushi, 
foizda summa

ulushi, 
foizda 

769 330 100% 533 121 100% 114 792 100% 308 692 100%

503 187 65% 366 731 69% 70 175 61% 154 511 50%

1 O‘zmilliybank 135 090 18% 108 014 20% 18 860 16% 36 839 12%
2 O‘zsanoatqurilishbank 87 597 11% 65 498 12% 10 025 9% 20 745 7%
3 Agrobank 79 404 10% 59 436 11% 12 427 11% 19 469 6%
4 Asaka bank 58 093 8% 38 717 7% 8 016 7% 15 852 5%
5 Xalq banki 46 491 6% 29 620 6% 8 000 7% 23 709 8%
6 Biznesni rivojlantirish banki 32 133 4% 22 527 4% 4 295 4% 10 765 3%
7 Mikrokreditbank 23 543 3% 17 416 3% 3 551 3% 7 832 3%
8 Aloqa bank 23 251 3% 12 944 2% 3 082 3% 13 815 4%
9 Turon bank 17 585 2% 12 558 2% 1 919 1,7% 5 486 1,8%

266 143 35% 166 391 31% 44 617 39% 154 181 50%

10 Ipoteka-bank 52 069 7% 35 094 7% 7 337 6% 25 692 8%
11 Kapital bank 47 365 6% 31 584 6% 5 225 5% 36 664 12%
12 Hamkorbank 28 708 4% 19 178 4% 5 161 4% 11 634 4%
13 Ipak yo‘li bank 23 150 3% 14 228 3% 3 588 3% 11 810 4%
14 Orient Finance bank 16 878 2% 12 565 2% 3 073 3% 11 099 4%
15 Invest Finance bank 12 062 1,6% 7 929 1,5% 1 415 1,2% 8 905 3%
16 Trast bank 10 868 1,4% 5 705 1,1% 2 920 3% 7 421 2%
17 KDB bank O'zbekiston 10 134 1,3% 3 367 0,6% 1 838 1,6% 5 306 1,7%
18 Anor bank 10 108 1,3% 6 858 1,3% 1 022 0,9% 8 743 3%
19 Tibisi bank 9 737 1,3% 7 468 1,4% 2 503 2% 4 901 1,6%
20 Davr bank 9 361 1,2% 7 019 1,3% 1 398 1,2% 3 700 1,2%
21 Asia Alliance bank 8 061 1,0% 4 217 0,8% 1 303 1,1% 3 161 1,0%
22 Tenge bank 7 527 1,0% 3 865 0,7% 1 164 1,0% 5 669 1,8%
23 Ziraat Bank Uzbekistan 4 530 0,6% 2 028 0,4% 672 0,6% 2 133 0,7%
24 Oktobank 3 368 0,4% 1 675 0,3% 606 0,5% 2 384 0,8%
25 Universal bank 3 163 0,4% 190 0,0% 755 0,7% 1 893 0,6%
26 Garant bank 1 942 0,3% 797 0,1% 547 0,5% 973 0,3%
27 Hayot bank 1 663 0,2% 1 161 0,2% 460 0,4% 1 159 0,4%
28 Uzum bank 1 072 0,1% 131 0,0% 651 0,6% 75 0,0%
29 Apeks bank 939 0,1% 213 0,0% 406 0,4% 303 0,1%
30 Madad invest bank 674 0,1% 307 0,1% 517 0,5% 52 0,0%
31 Eron Soderot bankining ShB 639 0,1% 68 0,0% 506 0,4% 42 0,0%
32 AVO bank 569 0,1% 283 0,1% 548 0,5% 17 0,0%
33 Smart bank 557 0,1% 21 0,0% 501 0,4% 47 0,0%
34 Poytaxt bank 460 0,1% 302 0,1% 175 0,2% 194 0,1%
35 Yangi bank 377 0,0% 138 0,0% 166 0,1% 202 0,1%
36 Yevroosiyo banki 162 0,0% 0,0 0,0% 161 0,1% 0,0 0,0%

Jami

Davlat ulushi mavjud banklar

Boshqa banklar

Tijorat banklari faoliyatining asosiy ko‘rsatkichlari to‘g‘risida 
2025-yil 1-yanvar holatiga (banklar kesimida) ma'lumot

№ Bank nomi
Aktiv Kredit Kapital Depozit

2	  https://cbu.uz/uz/statistics/bankstats/2124988

O‘zbekiston Respublikasi Markaziy banki maʼlumotlariga ko‘ra, 2025-yil 1-yanvar holatiga xususiy banklar 
soni 13 taga yetdi va ularning umumiy bank aktivlaridagi ulushi 29 foizni ni tashkil etdi.

Xususiy banklarning asosiy funksiyalari va iqtisodiy jarayonlardagi roli quyidagicha ifodalanadi:
Xususiy banklar tadbirkorlik subyektlariga kreditlar ajratish orqali kichik va o‘rta biznesning rivojlanishini 

qo‘llab-quvvatlaydi. Bu esa yangi ish o‘rinlarini yaratish, ishlab chiqarishni kengaytirish va iqtisodiy o‘sishga 
xizmat qiladi.

Xususiy banklar mijozlarga turli investitsion mahsulotlar – depozitlar, obligatsiyalar, investitsiya fondlari va 
boshqa moliyaviy vositalarni taklif etish orqali ichki va tashqi sarmoyalarni iqtisodiyotga jalb etadi. Bu esa ishlab 
chiqarish, infratuzilma va xizmat ko‘rsatish sohalarining rivojlanishiga ko‘maklashadi.

Xususiy banklar o‘rtasidagi sog‘lom raqobat moliyaviy xizmatlar sifatini oshiradi, narxlarning maqbullashuviga 
va xizmat ko‘rsatish darajasining yaxshilanishiga olib keladi. Bu holat iqtisodiy tizimda ishonchni mustahkamlaydi.

2-rasm. Xususiy banklarning afzalliklari3

Xususiy banklar, ko‘pincha bozorning talablari va ehtiyojlariga tez moslashishga moyil bo‘ladi. Ularning 
boshqaruvi odatda o‘zgaruvchan bozor sharoitiga javob berish uchun ko‘proq moslashuvchan bo‘ladi, chunki 
ular o‘z faoliyatini foyda olish va raqobatbardoshlik asosida tashkil etadilar. 

Tezkor qarorlar: Xususiy banklarda qarorlar odatda yuqori rahbariyat tomonidan tezda qabul qilinadi, 
chunki ular ko‘pincha biror davlat nazorati yoki byurokratik jarayonlardan o‘tkazilmaydi. Bu ularning tezkor va 
o‘zgaruvchan bozor sharoitlariga tez moslashishiga imkon yaratadi. Masalan, yangi raqamli bank xizmatlarini 
joriy etish yoki mijozlarga qulay sharoitlar yaratish kabi tezkor choralar ko‘rilishi mumkin.

Innovatsion yondashuv: Xususiy banklar bozorning yangi talablariga javob berish uchun innovatsiyalarni 
tezda joriy qilishadi. Ular yangi texnologiyalarni, xususan, raqamli banking va sun’iy intellektni faol qo‘llaydilar, 
bu esa ularning mijozlarga ko‘rsatadigan xizmatlarini yaxshilashga yordam beradi.

Raqobatbardoshlik: Xususiy banklar uchun raqobatdagi o‘z o‘rnini saqlash juda muhimdir. Shuning uchun 
ular yangi mahsulotlar va xizmatlar yaratishda o‘zgaruvchan bozor talablariga tez javob beradi. Bu ular uchun 
yuqori rentabellik va foyda olish imkonini beradi.

Davlat banklari ko‘pincha davlat tomonidan moliyaviy nazorat ostida bo‘ladi. Bu ularning boshqaruv jarayonini 
ko‘pincha byurokratik tizimlar orqali amalga oshiradi, bu esa qarorlar qabul qilishda ba’zi kechikishlarga olib 
kelishi mumkin. Biroq, davlat banklarining ham o‘ziga xos afzalliklari mavjud:

Barqarorlik va ijtimoiy mas’uliyat: Davlat banklari ijtimoiy barqarorlikni ta’minlashga ko‘proq e’tibor 
qaratadi. Ular davlat siyosati va iqtisodiy rejalariga asoslanib, uzoq muddatli barqarorlikni ta’minlashga harakat 
qiladilar. Masalan, ular iqtisodiy krizislar yoki moliyaviy inqirozlar vaqtida davlat tomonidan qo‘llab-quvvatlanishi 
mumkin.

Kechikishlar va byurokratiya: Davlat banklarida qarorlar qabul qilish jarayoni ko‘pincha ko‘proq vaqt 
talab qiladi, chunki ular ko‘p holatlarda hukumat va davlat organlarining tasdiqlaridan o‘tishi kerak. Bu esa 
ularning bozorning tezkor o‘zgarishlariga moslashishini ba’zida sekinlashtirishi mumkin.

3	  Ushbu rasm muallif tomonidan tayyorlandi.

Xavfsizlik va ishonchlilik: Davlat banklari ko‘pincha mijozlarga yuqori darajadagi xavfsizlikni ta’minlashga 
intiladi. Ular davlat tomonidan kafolatlangan moliyaviy resurslarga ega bo‘lib, jamoatchilik uchun ishonchli 
manba hisoblanadi.

Xususiy banklar va davlat banklari o‘rtasida o‘zgaruvchan bozor sharoitlariga moslashuvchanlik nuqtai 
nazaridan sezilarli farqlar mavjud. Xususiy banklar tezkor qarorlar qabul qilib, bozor talablariga tez javob 
berish imkoniga ega bo‘lsa-da, davlat banklari ko‘proq barqarorlikka e’tibor qaratadi. Shu bilan birga, davlat 
banklarining ijtimoiy va iqtisodiy barqarorlikni ta’minlashdagi roli ham muhimdir, chunki ular iqtisodiy krizislar 
paytida iqtisodiyotga ko‘mak berishi mumkin.

Xususiy va davlat banklarining bozor sharoitlariga moslashuvchanligi o‘zaro farq qiladi, lekin har bir turi 
o‘z o‘rnida muhim ahamiyatga ega. Xususiy banklar tezkor qarorlar qabul qilish va innovatsiyalarni joriy etish 
orqali raqobatbardoshligini saqlab qoladi, davlat banklari esa barqarorlik va xavfsizlikni ta’minlashda muhim rol 
o‘ynaydi. Iqtisodiy tizimning barqarorligi va o‘sishi uchun har ikkala bank turi o‘rtasidagi muvozanatni ta’minlash 
zarur.

Xususiy banklarning samarali faoliyat yuritishi va barqaror rivojlanishi yo‘lida bir qator muammolar mavjud. 
Quyida ushbu muammolarning asosiylari keltirilgan:

Kapital yetishmovchiligi: Ko‘plab xususiy banklar faoliyatini kengaytirish va yangi moliyaviy xizmatlarni 
joriy etish uchun zarur bo‘lgan kapital zaxirasiga ega emas. Bu holat ularning bozorga innovatsion mahsulotlar 
bilan chiqishiga va raqobatda faol qatnashishiga to‘sqinlik qiladi.

Siyosiy va iqtisodiy noaniqliklar: Global va mahalliy siyosiy-ijtimoiy beqarorliklar xususiy banklar faoliyatiga 
salbiy ta’sir ko‘rsatishi mumkin. Bunday sharoitda uzoq muddatli strategik rejalashtirish murakkablashadi, bu 
esa banklarning barqaror rivojlanishiga xavf tug‘diradi.

Regulyatsion to‘siqlar: Ba’zan hukumat tomonidan joriy etilgan qattiq tartibga solish va nazorat 
choralari xususiy banklarning erkin faoliyat yuritish imkoniyatini cheklaydi. Ayniqsa, yangi bozorlarga kirish, 
innovatsiyalarni joriy etish va xizmatlar spektrini kengaytirish jarayonida bu holatlar sezilarli darajada to‘sqinlik 
qiladi.

Xususiy banklar faolligini taʼminlash va ularning moliya bozoridagi o‘rni va rolini oshirish uchun bir qator 
chora-tadbirlar talab etiladi. Ushbu chora-tadbirlar quyidagi yo‘nalishlarga qaratilgan bo‘lishi lozim:

Xususiy banklar o‘z faoliyatini kengaytirish, yangi xizmatlar va mahsulotlarni joriy etish uchun yetarli 
miqdorda moliyaviy resurslarga ega bo‘lishi kerak. Buning uchun ular:

mahalliy va xorijiy investorlarni jalb etishi,
xalqaro moliya institutlari bilan hamkorlikni rivojlantirishi,
kapital manbalarini diversifikatsiya qilishi zarur.
Shuningdek, hukumat tomonidan ajratiladigan subsidiyalar, soliq imtiyozlari va boshqa rag‘batlantiruvchi 

mexanizmlar xususiy banklar uchun qo‘shimcha moliyaviy imkoniyatlar yaratadi.
Xususiy banklarning faoliyatini qulaylashtirish va ularning bozor mexanizmlariga tezkor moslashuvchanligini 

ta’minlash maqsadida regulyatsion islohotlarni amalga oshirish zarur. Jumladan:

3-rasm. Xususiy banklar faoliyatini riojlantirish bo‘yicha amalga oshirilishi lozim bo‘lgan islohotlar4

Innovatsiyalarni qo‘llab-quvvatlash:Texnologik taraqqiyot zamonaviy bank faoliyatining ajralmas qismiga 
aylangan. Xususiy banklar:

FinTech yechimlar,
mobil ilovalar,

4	  Ushbu rasm muallif tomonidan tayyorlandi.

onlayn to‘lov tizimlari,
raqamli identifikatsiya kabi innovatsion yo‘nalishlarni faol joriy etish orqali mijozlarga yanada qulay, tezkor 

va ishonchli xizmatlar ko‘rsatishlari mumkin. Davlat tomonidan bu kabi texnologiyalarni joriy etish uchun 
grantlar, inkubatorlar va boshqa qo‘llab-quvvatlovchi dasturlar yo‘lga qo‘yilishi lozim.

Xususiy banklarning kelajakdagi rivojlanish istiqbollari nafaqat moliyaviy xizmatlar sifatini oshirish, balki 
milliy iqtisodiyotning barqaror o‘sishiga ham sezilarli darajada hissa qo‘shishi bilan ahamiyatlidir. Yaqin yillarda 
xususiy banklar quyidagi yo‘nalishlarda sezilarli taraqqiyotga erishishlari mumkin:

Raqamli transformatsiya jarayonida xususiy banklar ilg‘or texnologiyalarni faol qo‘llashga intilmoqda. Bular 
qatoriga:

mobil banking
blokcheyn texnologiyalari
sun’iy intellekt asosidagi xizmatlar
big data tahlili kiradi.
	 Ushbu texnologiyalar orqali banklar mijozlarga yanada qulay, tezkor, xavfsiz va shaxsiylashtirilgan 

xizmatlarni taqdim etish imkoniga ega bo‘ladi.
	 Xususiy banklarning xalqaro moliyaviy bozorlar bilan integratsiyalashuvi ularning rivojlanishida muhim 

omil hisoblanadi. Bu orqali:
- xorijiy sarmoyalarni jalb etish,
- xalqaro to‘lov tizimlarida faol ishtirok etish,
- xalqaro moliyaviy institutlar bilan hamkorlikni kuchaytirish imkoniyatlari yaratiladi. 
Xususiy banklar iqtisodiy tizimning ajralmas bo‘g‘ini sifatida moliya bozorining barqarorligi va samaradorligini 

ta’minlashda muhim rol o‘ynaydi. Ularning faolligini oshirish – bu nafaqat bank sektorining rivojlanishi, balki 
umumiy iqtisodiy taraqqiyotning katalizatori hisoblanadi. Kapital bazasini kuchaytirish, regulyativ muhitni 
takomillashtirish, innovatsion texnologiyalarni joriy etish hamda ijtimoiy mas’uliyatli investitsiyalarni kengaytirish 
orqali xususiy banklarning raqobatbardoshligi oshadi va ular yanada samarali faoliyat yurita oladi. Shu jihatdan, 
xususiy banklar faolligini taʼminlash istiqbollari mamlakat iqtisodiy barqarorligini mustahkamlash va moliyaviy 
tizimni diversifikatsiya qilishda muhim omil bo‘lib xizmat qiladi.

X U L O S A  V A  T A K L I F L A R
O‘zbekiston moliya bozorida xususiy banklarning faollashuvi iqtisodiyotni liberallashtirish, xizmatlar sifatini 

oshirish va investitsiyalarni jalb qilishda muhim omil bo‘lib xizmat qilmoqda. Statistik tahlillar shuni ko‘rsatadiki, 
oxirgi besh yillikda xususiy banklarning aktivlardagi ulushi izchil o‘smoqda.

Xususiy banklar faoliyatini yanada kengaytirish uchun quyidagi tavsiyalarni ilgari suramiz:
- Litsenziyalash va tartibga solishni soddalashtirish orqali yangi banklar ochilishini rag‘batlantirish;
- Raqamli bank xizmatlarini joriy etish bo‘yicha texnologik infratuzilmani kengaytirish;
- Davlat va xususiy banklar o‘rtasida teng raqobat sharoitini yaratish;
- Aholi va tadbirkorlarning moliyaviy savodxonligini oshirishga qaratilgan kompleks dasturlarni kengaytirish;
- Bank xodimlari malakasini oshirishga oid doimiy o‘quv tizimini joriy etish.
Yuqoridagi chora-tadbirlarning amalga oshirilishi natijasida xususiy banklar moliya bozorida yanada faol 

ishtirok etib, iqtisodiy barqarorlik va moliyaviy inklyuziyani ta’minlashda muhim rol o‘ynashi mumkin.

